
ա՚ՄհՆ рил-щзил. 

ԱԱԱՏԱԳՐԱԿԱՆ ՊԱՅՔԱՐԸ ՍԱՆԳԵԶՈԻՐՈԻՄ 
( 1 9 2 0 р . հ ո ւ լ ի ս - ն ո յ ե մ բ ե ր ) 

1918 թ. մայիսից, երբ Անդրկովկասում առաջացան ե ֊ 
բեք անկախ պետություններ՝ Վրաստանի Հանրապետությու-
նը, Հայաստանի Հանրապետությունը և Ադրբեջանի Հանրա-
պետությունը, որոշ երկրամասեր, դրանց թվում նաև Զ ան֊ 
դեզոլրը, դարձան վիճելի՝ համապատասխան պետություն-
ների միջև։ Ադրբեջանի կառավարությունը Զանգեզուրը հա-
մարում էր իր պետության անբաժան մասը։ Այդ հարցը լու֊ 
ծեչոլ համար հարևան պետությունները դիմել են ինչպես 
դիվանագիտական միջոցների, այնպես էլ ռազմական ընդ-
հարումների, որոնք որևէ վերջնական արդյունքի լեն հան-
գեցրել՝ կողմերի միջև ուժերի մոտավոր հավասարակշռու-
թյան բերումով։ 

Ուժերի այդպիսի փոխհարաբերությունը կտրուկ խախտ-
վեց 1920 թ. ապրիլին, երբ Ադրբեջանը, խորհրդայնանալով, 
ձեռք բերեց հզււր դաշնակից՝ Խորհրդային Ռուսաստանին, 
որի զորքերը, պաշտպանելով Ադրբեջանի տարածքային ամ-
բողջականությունը, 1920 թ. հուլիսի 5-ին մտան Հայաս-
տանի Հանրապետության պետական սահմանները և գրավե-
ցին Ղորիսն ու Սիսիանը։ Երկրամասում ստեղծվեց իշխա-
նության նոր մարմին՝ Հեղկոմ, որի անդամները դարձան 
Հակոբ Կամ արին (նախագահ), Քրիստ ա փոր Մկրտչյանը 
(ք՛արտուղար), Միխայիլ Չալյանցը, Համբարձում Տեր-Հով֊ 
հաննիսյանը և Լևոն Առուս տ ամյան ը։ Հեղկոմին կից ստեղծ-

վեցին բաժիններ՝ երկրամասի սոցիալ-տնտեսական վիճա-

կր կարգավորելու համար։ Հենց հուլիսի Տ ֊ ի ն Հեղկոմը հրա-

պարակեց իր առաջին հայտարարությունը, ըստ որի ամ-

բողջ քաղաքացիական իշխանությունը 9,անգեզուրում պատ-

կանում էր Հեղկոմին՝ որպես խորհրդային իշխանության 

բարձրագույն մարմին'» 

Չնայած Կարմիր բանակն արդեն գրավել էր Ջանգեզոլ֊ 

Ր ր , բայց խորհրդային կողմը դեռևս վերջնական պատկերա-

ցում չուներ, թե ինչ վարչատարածքային կարգավիճակ է ու-

նենալու երկրամասը։ 

Հո։ լիսի 8 ֊ ի ն Կովկ ասյան ռազմաճակատի ռազմական 

խորհրդի անգամ Օրջոնիկիձեին ուղղված հեռագրում ՌԱՖԽՀ 

ազգությունների գործերի ժող]լոմ Ատ ալին ը նշում է, որ չի. 

կարելի անընդհատ խուսանավել կողմերի միջև, պետք • է 

պաշտպանել կողմերից մեկին, ներկա պայմաններում՝ Ադըր֊ 

բեջսւնին՝ Թ՛ուրքիայի հետ միասին2» 

Այլ կարծիք ուներ Ռուսաստանի արտաքին գործերի ժո-

ղովրդական կոմիսար Չիչեբինը։ Հուլիսի 9-ին հեռագրելով 

Օրջոնիկիձեին, նա տարակուսում էր այն փաստի առթիվ, որ 

իրենց անընդհատ հիշեցնում են, թե առանց Զանգեզոլրի Լ 

Ղ արաբաղի Բաքվոլմ կխարխլվեն խորհրդային կարգերըг 

Առարկելով դրան, Չիչերինը եզրակացնում էր, որ եթե խոս-

քը վերաբերում է խորհրդային իշխ՛անության ազդեցության 

տարածմանը, ապա, դրա համար բավական է նաև ռուսական 

խորհրդային զորքերի առկայությունը։ Հակառակ դեպքում, 

շարունակում է նա, այդ միացումը կնպաստի մահմեդական-

ազգայնամոլների նվաճողական ձգտումներին և, փաստորեն, 

ՌՍՖհՀ-ն կնմանվի մուսավաթական Ադրրեջանին^։ 

Հուլիսի 14-ին, Օրջոնիկիձեն և Անդրկովկասում Ռու-

սաստանի լիազոր ներկ՛այացուցիչ Լեգրանը Բաքվից հեռագ֊ 

1 ՀՀ ՀՔԿՓ ԿՊԱ, ֆ. 1022, ց. 2, գ. 158, թ. 1։ 
2 Нагорный Карабах в 1918—1923 гг. Сборник документов и 

материалов. Ереван, 1992, с. 524. 
3 Նալյն տեղում, էշ 528• 

թե/ով Չիչերինին, վիճելի տարածքների նկատմամբ արտա-

հայտեցին այլ տեսակետ, ըստ որի Ղարաբաղը միացվում էր 

Ադրբեջանին, Նախիջևանը, Շ ա րուր֊Դ ա րալս։ գյաղը և Օրդու֊ 

բադր՝ Հայաստանին, իսկ %անգեզուրը հ ամ արվում էր վի-

ճելի*, 

Այսպիսով, քաղաքական֊դիվանադիտական գործունեու-

թյամբ զբաղվող գործիչները՝ հանձինս Չիչերինի, Լեգրանի և 

Օրջոնիկիձեի, Զանգևզոլրի հարցը դիտում էին Ր՚ՍՖԽՀ արե֊ 

վելյան քաղաքականության համալիրում։ 

Ադրբեջանի պաշտոնական տեսակետն արտահայտվեց 

հուլիսի 15-ին Բաքվոլմ կայացած Ադրբեջանի կոմկուսի 

Կենտկոմ ի բյուրոյի նիստում, որին մասնակցում էին Նարի-

մանովը, Միկոյանը, Լե դրանը, Օրջոնիկիձեն, Հոլսեյնովը, 

Կաբաևը, 11-րդ Կարմիր բանակի ռազմահեղափոխական 

խորհրդի ներկայացուցիչները և ուրիշներ։ Բյուրոն որոշեց 

Ղարաբաղը և Ջանգեզոլրը միացնել Ադրբեջանին, առաջար-

կել ռուսական բանակին գրավել Նախիջևանը և մյուս տա-

րածքները։ Միաժամանակ Լեգրանին առաջարկվեց խաղա-

ղության պայմանագիր չկնքել Հայաստանի Հանրապետու-

թյան կառավարության հետ, մինչև Հայաստանի ներքին ի ֊ 

րավիճակի մասին ամբողջական տեղեկությունների ստա-

ցում ը*։ 

Ադրբեջանի ղեկավարության նման վերաբերմունքը բա-

ցատրվում էր շատ պարզ, դա ազգայնական մոտեցում էր, 

որը չէր փ՛ոխվել այնտեղ խորհրդային կարգեր հաստատվե-

լուց հետո էլ։ Իսկ 11-րդ բանակի հրամկազմն Ադրբեջանին 

նայում էր զուտ ՌՍՖԽՀ դաշնակցի տեսանկյունից, որին որ-

պես խորհրդային երկիր, անհրաժեշտ էր օգնել, իսկ «մի-

ջազգային իմպերիալիզմի դաշնակից» Հայաստանին՝ ճըն-

շել։ 

4 Նոլյն տեղում, էշ 537г 

5 Նույն տեղում է 

Այսպիսով, ի հայտ եկան հարցի լուծման երկու տարբեր-

մոտեցումներ։ 

Հս՚Րցի կարգավորման երկու տարբերակներն էլ Ապառ-

նում էին Հայաստանի Հանրապետության ազգային անվտան-

գութ լան ր, ուստի Հայաստանի կառավարությունը չէր կա-

րող հանդուրժել դրանց իրականացումը, ինչպես նաև խոր֊ 

հ բրդային ч որ բերի ներկայությունը Զանգ եզոլրում։ Այդ 

պատճառով 1920 թ. հոլյիսի 1 2 ֊ ի ն , երբ Հայաստանի կառա-

վարության նախագահ Հ. Օհանջանյանը հեռագրեց Չիլերի֊ 

նին, էա ռուսական զորքերի մուտքը ՛Հաբաբադ և քԼանգեզոլր 

դիվանագիտորեն վերագրեց 11-րդ բանակի հրամկազմի՝ Հա֊ 

յաստ ան ի Հանրապետության սահմաններին ծանոթ չ/ինելու 

հանգամանքին, հույս հայտնելով, որ կարմիր զորամասերը 

դուրս կգան տարածաշրջանից, և բոլոր վիճելի հարցերը 

կ/ուծվեն հայ.ադրբեջանական կոնֆերանսում՛ւ Հայաստանի 

կառավարությունը լավ էր հասկանում, որ ռուսական զորքե-

րը 1/անխամտածված են մտել Չանգեզոլր, բայց չունենալով 

Համապատասխան ռազմատնտեսական հզորություն, ստիպ-

ված էր չսրել հարաբերությունները ՌՍՖԽՀ-ի հետ և փոր-

ձում էր դիվանագիտորեն լուծել վիճելի տարածքների հարցը։ 

Չիչերինն իր հերթին, չցանկանալով սրել հայ֊ռոլսական 

հարաբերությունները, Հ. Օհանջանյանին ուղղված պատաս-

խան հեռագրում, 1920 թ• հուլիսի 20-ին, Կ՛արմիր բանակի 

մուտքը երկրամաս փորձեց բացատրել հայ֊ադրրեջանական 

ազգամիջյան բախումներ թույլ չտալու ձգտումով, որը, ռա-

կայն, հայկական կողմի համար համոզիչ փաստարկ չէր7г 

Գիտակցելով, որ իրեն չի հաջողվի ստիպել ՌՍՖԽՀ կա-

ռավարությանը՝ դուրս բերել իր զորամասերն այդ երկրա-

մասից, Հայաստանի կառավարությունն աշխատեց ռոլս-հայ-

կական բանակցություններում հասնել համաձայնության ինչ. 

պես վիճելի տարածքների, այնպես էլ Զանգեզոլյյում գանը֊ 

в II ՊԿՊԱ, Հ. 278, ց. 1, գ. 38, թ. 122• 
7 Տե՛ս նո4ն տեղում, ֆ. 200, ը. 1, ղ. 581, թ. 179։ 

վող Կարմիր բանակի զորամասերի իրավական կարգավիճա-

կի և գործունեության վերաբերյալ։ 

Մոսկվայում տեղի ունեցող բանակցությունների ընթաց-

քում Չիչերինր հայկական կողմին առաջարկել էր Օրջոնի-

կիձե-Լեգրան տարբերակըյ Հուլիսի 19֊ին Չիչերինը .հեռագ-

րով Օրջոնիկիձեին ե Լեգրանին տեղեկացնում էր, որ հայկա-

կան պատվիրակոլթ յոլնը լիազորված չէ այդպիսի տարած-

քային զիջումներ անելու, ուստի այդ հարցերով բանակցու-

թյունները պետք է վարվեն միայն Հայաստանի Հանրապե-

տության կառավարության հետ*։ 

Բանակցությունների ժամանակ Ջանգեզոլրոլմ վերսկըո-

վեցին ռազմ ական գործողությունները։ Դրոն, որն իր էքսպե֊ 

դիցիոն ջոկատով նահա՛նջել էր Դարալագյազ, հուլիսի վեր-

ջին անցավ հարձա կմ ան՝ ուն՛ենալով 200 հեծյալ և 200 

հետևակային զինվոր, ինչպես նաև 8 հրանոթ։ Կարմիր բա-

նակի զորամասերը ստիպված էին հուլիսի 31-ին թողնել 

Բազարչայ գյուղը, օգոստոսի 1 ֊ին՝ Անգեղակոթը և օգոստո-

սի 2-ին՝ Գորիսը։ 

Կարմիր բանակի զորամասերը հետ նահանջեցին դեպի 

Цшբուղի ձոր։ Նրանց նահանջելուց առաջ, օգոստոսի 2-ի գի-

շերը, Զանգեղոլրի Չեկայի հրամանով գնդակահարվեցի՛ն 

Հայաստանի Հանբապետոլթյան պառլամենտի անդամներ 

Արշակ Շիրինյանը և Վահան Խորենին, ինչպես նաև Զաքար 

Տեր-Ղազարյանը և Միխայիլ Ադամ յան ը։ Գնդակահարու-

թյունների մասին տեղյակ պահվեց տեղի բնակչությանը 

Բացի նրանցից, Գորիս-Շոլշի ճանապարհի Ծակեր կոչված 

վայրում, Արմ են ակ Ղ՚արագյոզյանի հրամանով, գնդակա-

հարվեցին նաև Զաքար Տեր֊Դավթյանը (Որոտանի կոմի-

՛սարյ, Սաքո Յապոնը, Փարսադան Մ ելիք֊Փ արս ադան յանը և 

ուրիշներ (17 պետական-քաղաքական գործիչներ)10։ Օգոս֊ 

Տ ՀՀ ՀՔԿՓ ԿՊԱ, ֆ. 4033, ք. 2, պ. 1100, թ. 1, 

8 Լեոնա Гшյասաանի Հերոսամարտը, Երևան, 1991, էշ 66։ 

10 Արյունոտ պիրք, Գորիս, 1921, էշ 22։ 



աասի 7-ին Հ. Օհանջանյանը բողոքի հեռագրեր ուղարկեց 

Յիլերինին, Կիրովին, Լեգրանինւ Գնդակահարությունների 

նախաձեռնողները, հավանաբար, 11-րդ Կարմիր բանակի հա-

տուկ բաժնի աշխատակիցները և տեղացի բոլշևիկներն էին, 

որովհետև Չիչերինը Լեգրանին և Կիրովին ուղղված հեռագրե-

րում պահանջում էր մանրամասն զեկուցել այդ իրադարձու-

թյունների մասին։ 

Չնայած 11-րդ Կարմիր բանակի զորամասերը նահանջել 

էին, բայց նրա հրամկազմն ուժերի վերախմբավորում էր 

կատարում՝ նախապատրաստվելով հակահարձակման։ Իսկ 

մինչ այդ, 11-րդ բանակի բարձրագույն և միջին հրամանա-

տարական կազմը սկսեց վերջնագրային լեզվով խոսել Դրո-

յի և Հայաստանի Հանրապետության զինված ուժերի հրա-

մանատարության հետ։ Օգոստոսի 1-ին Ռուսաստանի 28-րդ 

դիվիզիա յի հրամանատար նեստերովսկին վերջնագիր ներ-

կայացրեց Դրոյին՝ պահանջելով 48 ժամվա ընթացքում հետ 

քաշել զորքերը իրենց նախնա՛կան դիրքերը։ Նա զգուշացրեց 

նաև, որ եթե պատասխան 'չստացվի կամ պատասխանը 

չբավարարի իրենց, ապա կանցնեն վճռական հակահարձակ-

մանИ| Նույն օրը 11-րդ Կարմիր բանակի հրամանատար Վա-

ս՚իլենկոն և ռազմահեղափոխական խորհրդի անդամ Լոլկինը 

նմանատիպ վերջնագիր ներկայացրին Հայաստանի Հանրա-

պետության զորքերի հրամանատարությանը։ Նրանք պա-

հանջեցին մինչև օգոստոսի 5-ը դադարեցնել ռազմական գոր-

ծողությունները, հակառակ դեպքում սպառնոլմ էին Կար-

միր բանակի պատասխան քայլերով^*։ 

Վերջնագրերի լեզվից պարզ էր դառնում, որ Կարմիր 

բանակի հրամանատարական կազմը պատրաստվում էր ռազ-

մական գործղւլոլթյոլնների, ՚ անկախ պատասխանի բովան-

դակությունից։ Այդ վերջնագրերը մեկ անգամ ևս ցույց տվե-

ցին, որ ՌՍՖԽՀ արտժողկոմատի և 11-րդ Կարմիր բանակի 

տեսակետները վիճելի տարածքների մասին տարբեր էին։ 

Ա ՀՀ ՀՔԿՓ ԿՊԱ, ֆ. 1022, 8, «. 106, թ. 1, 2, 

12 Նույն տեղում, ղ. 104, թ. 1։ 

53՛ 



Վերչնագրերի կապակցությամբ Հ. Օհանջանյանը օգոս-

տոսի 3-ին բողոքի հեռագիր ուղարկեց Չիչերինին, նշելով, որ 

Հայաստանի հետ բարիդրացիական հարաբերություններ հաս-

տատելու մասին Ռուսաստանի հայտարարությունները ամ-

բողջովին տարբերվում են խորհրդային գոլ՛քերի աոանձին 

հրամանատարների վերշնագրերից։ Նա հույս Էր հայտնում, 

որ ՐՍՖԽՀ կառավարությունը կվերացնի հակասությունը՝ հօ-

գուտ Հայաստանի հետ բարեկամական պայմանագիր կնքե-

/Ոլ18ւ Խորհրդային բանակի հրամանատարական կազմի վերջ֊ 

նադրերից դժգոհ Էր անգամ Լեգրանը։ Օգոստոսի 6-ին հե՛-

ռագրելով Ռոստով Կովկասյան ճակատի ռազմահեղափո-

խական խորհրդին, նա մասնավորապես հայտնում Էր, որ 

11-րդ բանակի հրամկազմը սկսել Է զբաղվել ինքնուրույն 

քաղաքականությամբ և վերջնագրեր Է ներկայացնում Հա-

յաստանի Հանրապետության ղեկավարությանը, այսինքն՝ 

բանակի հրամանատարական կազմը դուրս Է գալիս իր իրա-

վասություններից։ Նա Կովկասի ռազմահեղափոխական խոր-

հըրդի կողմից պահանջում Էր 11-րդ բանակի հրամանատա-

րական կազմին տեղյակ պահել այն մասին, որ Հայաստանի 

կառավարության հետ բոլոր կապերը պետք Է կայանան 

միայն Հայաստանի Հանրապետությունում ՌՍՖԽՀ լիազորի 

միջոցով}*։ 

Մինչ շարունակվում Էին դիվանագիտական հայտագրե-

րի փոխանակումները կողմերի միջև, Զանգեզոլրում ծավալ-

վում Էին ռազմական գործողություններ։ 

Օգո ստ֊ոսի 3-ին ուժեղ մարտեր Էին ընթանում Տեղ գյու-

ղի համար։ Գյուղի հարակից բարձունքները գտնվում Էին 

հայկական ուժերի հսկողության տակ, իսկ Կարմիր բանակի 

ստորաբաժանումներն անհաջող փորձեր Էին անում գրավե-

լու բարձունքները։ Օգոստոսի 4-ին Կարմիր բանակի ստորա-

բաժանումները կրկին երկու անհաջող փորձ կատարեցին։ 

18 ՀՀ ՊԿՊԱ, ֆ. 200, ք. 1, պ. 581, рр. 220—223, 

14 ՀՀ ՀՔԿՓ ԿՊԱ, ֆ. 1022, ց. 8, 115, թ. 1, 



/.' ագմական գործողությունների ականատես ե. Միրաօ-

յասր, որը Դրոյի խնդրանքով մինչև Զաքար Յոլյանի ղալը 

ղեկավ արում էր Զանդեղոլրի ժամանակավոր վարչությունը, 

տեղեկություններ է հայտնում հայկական ոլժերի թուլության, 

անմարտունակության մասին, թեև որոշ ջոկատներ կատաղի 

ղիմսւդրում էին 

Օգոստոսի 6-ին Կարմիր բանակի զորամասերին հաջող-

վեց դոլրս մղել Դրոյին Խնձորէսկ և Տեղ գյուղերի վրա իշխող 

բարձունքներից և, շարունակելով հակահարձակում ը, օգոս-

տոսի 9-ին գրավել Գորիսը՝19։ 

Անայա,) ռազմ ական գործողություններին, շարունակվում 

էի՚Լ Vայ-ռուսական բանակցությունները։ Դրանք ավարտվե-

ցին 1020 թ. օգոստոսի 10-ի համաձայնագրի կնքմամբ, ըստ 

որի կողմերի միջև դադարեցվում էին ռազմական գործողու-

թյունները, իսկ վիճելի տարածքները՝ Նախիջևանը, Զանգե-

ղս լ րն ու Ղարաբաղը ժամանակավորապես զբաղեցնելու էին 

ռուսական զորքերը։ Համաձայնագիրը չէր կանխորոշում տյգ 

տարածքների ապագա պատկանելիությունը կողմերից որևէ 

մեկին, այլ միայն նպատակ ուներ նպաստավոր պայմաններ 

ստեղծել խաղաղ միջոցներով վեճը լուծելու համար։ 

Համաձայնագիրը Հայաստանի համար դրական էր այն-

քանով, որ ձախողում էր Ադրբեջանի ղեկավարության ձըգ-

տումը՝ տիրել Ղ ար աբազին, չնայած, իր հերթին, Հայաս-

տանն էլ ստիպված էր Զանդեզոլրը դիտել որպես վիճելի տա-

րածք: Դրական էր նաև այն, որ վիճելի տարածքների հարցը 

լուծվելու էր հ այ-ռուս ական հաշտության պայմանագրի հի-

մունքներով։ Հայաստանը հույս ուներ ավելի օբյեկտիվ և 

նպաստավոր պայմանագիր կնքել Ռուսաստանի հետ, որի 

տեսակետը Զանդեղոլրի հարցում տարբերվում էր Ադրբեջանի 

տեսակետից։ Հայաստանի համար ձեռնտու էր նաև ռազմա-

կան գործողությունների դադարեցումը, որովհետև դրանք 

15 ՀՀ ՊԿՊԱ, ֆ. 200, ց. 1, ղ. 441, թ. 1ՏՏ. 

13 ՀՀ ՀՔԿՓ ԿՊԱ, ֆ. 1022, д. 8, գ. 112, թ. 1։ 

մեծ վնաս էին հասցնում Հայաստանի տնտեսությանը, որն 

առանց այդ էլ վատթար վիճակում էր։ 

Ըստ համաձայն ագրի, Հայաստանի Հանրապետության 

զինված ուժերի ղեկավարությունը Դրոյին և Ջանդեզուրի 

ինքնապաշտպանության ուժերի հրամանատար Գարեգին 

Նժդեհին հրամայեց հեռանալ Զանգեզոլրից։ Սակայն նրանք 

տարբեր մոտեցումներ դրսևորեցին հրամանի նկատմամբ։ 

Եթե Դրոն հակված էր անխոս կատարել հրամանը,. ապա 

Նժդեհի մոտ առաջացել էին տարաբնույթ հարցեր, որոնք 

պատասխանի կարիք ունեին։ Որոշ հարցերի պարզաբան-

ման համար Նժդեհը օգոստոսի 13-ին Հայաստանի վարչա՛-

պետին և զորքերի հրամանատար Նազարբեկովին ուղղեց 

գրություն, որտեղ մասնավորապես, շեշտում էր մի քանի 

հարցեր, ի՞նչ է լինելու Գողթան գավառի դրությունը, որը չէր 

մտնում Ջանդեզուրի վարչական սահմանի մեշ, ի՛նչ երաշխիք 

կա, որ թշնամին տեր չի դառնա Կապարգողթի չորս ապըս֊ 

տամբ շրջանն երինջէ Նժդեհը հրաժարվեց լքել Չան գեղոլրը։ 

Համաձայն ա գրի կնքումից հետո հաստատվեց խ ո ըհ րդա֊ 

յին՝ իշխանություն։ Տեղական իշխանության մարմինները և 

Կարմիր բանակի զորքերի հրամկազմը հաճախ բնակչության 

նկատմամբ կիրառում Էին բռնագրավումների, անօրինական 

ձերբակալությունն երի և գնդակահարությունների քաղաքա-

կանություն։ Դա ժողովրդի մեջ առաջացնում Էր բողոքի ա-

լիք, որը կարող Էր պոռթկալ։ 

Չնայած կնքված հ ամաձայնա գրին, օգոստոսի 15-ին 

Ադրբե՜ջանի հեղկոմի նախագահ Նարիմ անովը Օրջոնիկիձեի 

հետ հեռոլսաազրոլյցոլմ պնդում Էր 'Հարաբաղն ու Չանգե-

զոլրը կցել ւԱգրբեջանին, ՚ այդ տարածաշրջանը դարձնել հե-

նակետ Հայաստանի դեմ խորհրդային քարոզչություն տա-

նելու համար18, Միաժամանակ, Ադրբեջանի կառավարու-

թյունն առաջարկեց օգոստոսի- 20-ին հրավիրել հայ-ադըր֊ 

17 Առն աՀայաստանի Հերոսամարտը, Էք 681 

"8 Нагорный Карабах в 1918—1923 гг., с. 577. 

բեջանական կոնֆերանսէ Բայց, քանի որ ըստ օգոստոսի 

1 0 ֊ ի Համաձայնագրի հայ-ադրբեջանական վիճելի տարածք-

ների հարցի լուծումը կայանալու Էր ռուս ֊հայկական հա-

մաձայնագրի հիմունքներով, ուստի օգոստոսի 22-ին Հ. 0 ֊ 

հ ան յան յան ր Ադրբեջանին տվեց մերժողական պատասխան։ 

Ջանդեզուրի մի մասը՝ Կապարգողթը, դեռևս դուրս Էր 

Կարմիր բանակի հսկողությունից և բանակի հրամկազմը լավ 

Էր հասկանում, որ Զանգեզուրոլմ իրենց դիրքերն ամուր լՏն 

կարող լինել այնքան ժամանակ, քսՏնի դեռ գոյություն ունի 

ապստամբ Կապարգողթը։ Ուստի նա ծրագրեց ապստաԱբ 

շրջանի գրավումը։ 

1920 թ. սեպտեմբերի 1 ֊ ի ն մոտ 3000 կարմիրբանակա-

յիններ հարձակվեցին Խոտ ան ան և Զևյվա գյուղերի, ինչպես 

նաև ռազմավարական նշանակություն ունեցող Ինջաբել լ ե ֊ 

ո ան ուղղությամբ18« 

Ստեղծված պայմաններում տեղի բնակչության կար-

ծիքն իմանալու համար 1920 թ. սեպտեմբերի 6-ին Կալերում 

տեղի ունեցավ ժողովի Գենվազի 13 գյուղերի 2-ական ներ-

կայացուցիչների մասնակցությամբ, որը որոշեց կռվել մինչև 

վերջ™, 

Կարմիր բանակի զորամասերին հաջողվեց սեպտեմբերի 

8-ին գրավել Դ,ափանը, որտեղ ստեղծվեց Հեղկոմ՝ Բագրաա 

Հարությունյանի գլխավորությամբ։ Կատաղի մարտերը տե-

ղափոխվեցին Արևիկի (Մեղրոլ) շրջան, որտեղ Կարմիր բա-

նակը, հանդիպելով ուժեղ դիմադրության, նահանջեց։ 

Սեպտեմբերի վերջերին և հոկտեմբերին Կարմիր բանա֊ 

կի զորամասերը նորից փորձեցին գրավել շրջանը, բայց 

նրանց բոլոր հարձակումներն ավարտվեցին անհաջողու-

թյամբ։ 

Ապստամբների հաղթանակները մեծ ոգևորությամբ ըն-

դունվեցին ինչպես տեղական բնակչության շրջանում, այն-

պես Էլ Պարսկաստանի հյուսիսում, որտեղ բոլշևիկների կող-

1» ՀՀ ՊԿՊԱ, ֆ. 200, д. Я, գ. 441, թ. 170, 

20 ԼեոնաՀայաստաՆի հերոսամարտը, Էշ 77, 

մից հրահրված Շիրինդիւ խանը ապստամբություն էր բարձ, 

րացրել Արշադ խանի դեմ, Սյունիքի անկումն առավեք կծան֊ 

րացն եր Պարսկաստանի հյուսիսի քաղաքական իրավիճակը, 

ուստի պատահական չէր սեպտեմբերյան հաղթանակներից 

հետո Պարսկաստանի ներկայացուցիչ Մոլթալիմ Սահրանէլ 

խանի ժամանումը Կարճևան՝ Նժդեհին շնո րհ ավորե/ոլ հա-

մար,I Պարսկաստանի ներկայացոլցչ/ւ հետ հանդիպման ժա-

մանակ պայմանավորվածություն ձեռք բերվեց, ըստ որի 

Նժդեհին տեղյակ էին պահե/ոլ Օրդուբաղոլմ կատարվող ա֊ 

դըրբե ջան ական գործողությունների մասին։ 

Գ. Նժդեհին հաջողվեց ոչ միայն հաջող դիմադրություն 

կազմակերպել, այլև ՛ապստամբություն բարձրացնել Ղա֊ 

փանում։ Ապստամբները հոկտեմբերին ազատագրեցին 

Ղափսւնը։ Նժդեհի ձեռքն ընկավ մեծ քանակությամբ ռազ-

մամթերք, ՛ինչպես նաև հակառակորդի արխիվը2^։ Մի քանի 

օր անց, հոկտեմբերի 12-ին, ապստամբեց Սիսիանի բնակ-

չությունը՝ Պողոս Տևր-Դավթյանի գլխավորությամբ, և հոկ-

տեմբերի 14-ին ազատագրվեց նաև այդ շրջանը։ Ապստամբ-

ների կողմից ձերբակալվեցին և գնդակահարվեցին Ր. Հա-

րությունյանը, Քրիստափոր Մկրտչյանը, Մեղրոլ շրջանի 

չկայացած Հեղկոմի նախագահ Համբարձում Համրարձամ-

յանը, ՛Աղա լ ո Իսաղոլլյանր և ուրիշներ։ 

Փորձելով մարել ապստամբության ալիքը, 11-րդ բա-

նակ-,ի հրամանատարությունը հոկտեմբերի 14-ին ԶանգԼզու-

ր ում հայտարարեց ռազմական դրություն և մտցրեց պա-

րետային ժամ, որի խախտողներին գնդակահարելու էին տե-

ղում՝ առանց դատի22։ Հոկտեմբերի 16-ին Նեստերովսկին 

կոչ արեց Զանդեղոլրի բնակչությանը՝ առաջարկելով դա-

դարեցնել ապստամբությունը և ցրվել տները։ Հակառակ 

դեպքում սպառնամ էր սպանությամբ և ավերումներով2*։ 

21 Նույն տեղում, էշ 90։ 

22 ՀՀ ՀՔԿՓ ԿՊԱ, ֆ. 1023, 3 . 8, 4 . 138, թթ. 1, 

2* Տե՚ո նույն տեղում, գ. 142, թ. 8։ 

Չնայած հրամանների դաժանությանը, Նեստերովսկուն 

չհաջողվեց ճնշել ապստամբներին։ 11-րդ Կարմիր բանակի 

հրամանատարական կազմ ը, ցանկանալով համակարգել 

Տէանգեղոլրի և %ա րա բաղի զորամիավորումների գործողու-

թյունները, հոկտեմբերի 2 5 ֊ ի ն դրանք մ իավորեց Ռուսաս-

տանում քաղաքացիական պատերազմի ակտիվ մասնակից 

Կո։ րիշկոյի հրամանատարության տակ։ Առաջին հրամանով 

նա այդ զինվորական иտորաբաժանոլմներից ստեղծեց Զ ա ն ֊ 

գեղուրի հարվածային խումբ։ Ավարտելով ուժերի վերախըմ-

բավորումըէ նա պատրաստվեց անցնել լայնածավալ հար-

ձակման հոկտեմբերի 31-ին։ 

Ռազմական գործողություններին զուգընթաց Երևանում 

շարունակվում էին բանակցությունները հայ-ռոլսական պայ-

մանագրի նախագծի շուրջ։ Բանակցությունների արդյունքը 

եղավ 1920 թ. հոկտեմբերի 28-ին կողմերի միջև կնքված 

արձանագրությունը, որտեղ որոշված էին այն պայմանները, 

որոնք կատարելու շնորհիվ միայն հնարավոր կլիներ կնքել 

հա յ-ռոլսական պայմանագիրը, որի նախագիծը պատրաստ 

էր։ Այդ պա յմ անների համաձայն, ՌՍՖԽՀ և ԱդրՍԽՀ կա-

ռավարությունները ճանաչե/ոլ էին Նախիջևանի և ՛Լան գե-

ղուրի անցումը Հա լաստանին, դուրս բերելով իրենց զոր-

լերն այդ տարածաշրջանից։ Իր հերթին Հայաստանը պար-

տավորվում էր հրաժարվել Ղ,արաբաղի նկատմամբ տարած-

քային հավակնություններից։ Արձանագրությունը ընդունելի 

էր Հայաստանի համար, որքանով ռուսական կողմը պարտա-

վորվում էր ճանաչել Չանգեզոլրի և Նախիջևանի պատկա-

նելիությունը Հա յաստանին։ 

Արձանագրության նկատմամբ խիստ բացասական վե-

րս^բերմ աւնք ցուցաբերեցին Ադրբեջանի կուսՀակցական և 

պետական ղեկավարները, ինչպես նաև ՌԿ(բ)Կ Կովկասյան 

բյուրոյի անդամները։ 

Արձ անագրությոլնը չկանգնեցրեց Կոլրիշկոյի ԶանգեզՈլր-

յան հարվածային խմբի նո յեմբերի 3-ի հարձակումը, որի 

նպատակն էր Ղափանի վերանվաճում ը։ Սակայն Կոլրիշկո-

յին հաջողվեց ղրավել միայն Արծվանիկ ու Յայջի գյուղերը, 

որոնք մի քանի օր անց կրկին անցան ապստամբների ձեռքը։ 

Ըստ Կուրիշկոյի, իրենց պարտության պատճառը եղա-

նակի կտրուկ վատթարացման պայմաններում լեռնանցք-

ների դժվարամատչելի դառնալն էր, ինչպես նաև բանակա-

յինների մոտավորապես 70 տոկոսի ոչ մարտունակ լինելը, 

Այդ պատճառով զանգեզոլրյան հարվածող խմբի հրամա-

նատարությունը ստիպված էր դադարեւ/նել հետագա. առաջ-

խաղացումը և փորձել պահել գրավված տարածքը։ 

Հենվելով ռազմական հա՛ջողությունների վրա, Գ. Նըժ֊ 

դեհը նոյեմբերի 14-ին Կարմիր բանակի հրամկազմին վերջ-

նագիր ներկայացրեց՝ պահանջելով հեռանալ Զանդեզոլրից2*։ 

Ի պատասխան այդ վերջնսոգրի, Կարմիր բանակի զորամա-

սերը վերսկսեցին ռազմական գործողությունները, որոնք 

ան արդ յո։ նք շարունակվեցին մինչև նոյեմբերի 20-ը։ Նո-

յեմբերի 21-ին ապստամբները, իսկ 22-ին՝ Նժդեհը մտան 

Գորիս։ 

Ազատագրված Զանգեզուրում Գ. Նժդեհի ղեկավարու-

թյամբ ստեղծվեց գյուղացիական ժամանակավոր խորհուրդ՝ 

որպես իշխանության բարձրագույն մարմին25յ 

Դեպի Ղարաբաղ նահանջած Կարմիր բանակի զորա-

մասերի հետ հեռացավ տեղական կոմունիստների մի մասը, 

մյուսները մնացին Զանգեզուրում՝ ընդհատակյա գործու-

նեության համար։ 

Կարմիր բանակի պարտությունը ստիպեց 11-րդ բանա-

կի հրամկազմին կատարել կադրային փոփոխություն եր, 

11-րդ բանակի հրամանատար Հեկկերի՝ 22. 11, 1920 թ. 

Л? 712 հրամանի համաձայն, ապստամբությունը ճնշել չկա-

րողանալու և հատկապես հոկտեմբերի անհաջող մարտերի 

համար իրենց պաշտոններից ազատվեցին 28-րդ դիվիզիայի 

հրամանատար Նեստերովսկին, նույն դիվիզիայի կոմիսար 

24 ԼեոնաՀայաստանի հերոսամարտը, էշ 106։ 
29 Տե՛ս նո4Ա տեղում, էշ 108։ 

Բերեժկոն և ուրիշներէ Ի պատասխան այդ Հրամանի, ղեկ֊ 

տեմբերի 2-ին Նեստերովսկին ընդարձակ զեկուցագիր ներ-

կայացրեց 11-րդ բանակի Հրամանատարությանը, որտեղ 

տրվում Էին ապստամբության Հաղթանակի պատճառներըг 

Նսւ ապստամբների Հաջողությունը բացատրում Էր մի քանի 

ամիս շարունակ կոմունիստների և բանակի կողմից Ջան-

բեզարում վարած սխալ քաղաքականությամբ, որը բնակչու-

թյանը ստիպել Էր դիմել ապստամբության։ 

28-րդ դիվիզիայի նոր Հրամանատար Սեմյոնովը նոյեմ-

բերի 26-ին Նժդեհին առաջարկեց դադարեցնել ռազմ ական 

գործողությանները և սկսել բանակցություններ։ Առաջարկն 

ընդունվեց Նժդեհի կողմից։ 

Սակայն մի քանի օր անց, 1920 թ. նոյեմբերի 29-ին, 

Հայաստանը խոբՀրդայնացավ և իշխանությունն անցավ բոլ-

շևիկներին։ Այդ նոր քաղաքական իրադրությունը Ջանդե-

զուրի ազատագրական շարժման ուղին դրեց նոր Հունի մեջ։ 

